
ᓴᕙᒡᔪᐊᖅ ᐃᓕᑕᐅᓇᓱᒃᑐᖅ ᓄᓇᖓ 

ᑕᕝᕙᓂ ᒪᒃᐱᒐᖓᓂ 
• ᖄᖓᓂ ᑕᑯᒃᓴᐅᔪᖅ 

• ᐆᒪᔪᓕᒫᑦ ᐊᕙᑎᓕᒫᖏᓪᓗ ᐊᒻᒪᓗ ᐱᐅᓯᑐᖃᕐᒧᑦ ᐱᒻᒪᕆᐅᔪᖅ 

• ᓴᐳᒻᒥᔭᐅᔭᕆᐊᖃᕐᓂᖓᑕ ᐱᒋᐊᕈᑖ 

• ᐅᖃᓕᒫᒐᐃᑦ 

• ᐅᖃᕐᕕᒋᑎᒍᑦ 

 
ᖄᖓᓂ ᑕᑯᒃᓴᐅᔪᑦ 
 

ᓇᓂ 
ᓴᖅᕙᒃᔪᐊᖅ ᑲᓇᑕᒦᑦᑐᖅ ᐅᐊᖕᓇᖓᓂ ᐃᒫᑕ ᐊᐅᒃᑲᕐᓂᖅ, ᑕᐅᕙᓃᑦᑐᖅ 

ᐅᐊᖕᓇᖓᓂ ᓴᓐᓂᕈᑎᐅᑉ ᐃᒪᖓᓂ, ᐊᕙᑖᓂ ᑲᓇᑕᐅᑉ ᐅᑭᐅᖅᑕᖅᑐᐊᓂ 

ᕿᑭᖅᑕᐃᑦ ᐊᒻᒪᓗ ᐊᑯᑭᑦᑐᖅ ᑲᓛᑦᖡᑦ ᓄᓇᖓᓂ. ᐅᓇ ᐊᐅᒃᑲᕐᓂᖅ 

ᑕᐃᔭᐅᓲᖅ ᐱᑭᐊᓚᓱᖅᓱᐊᖅ ᑲᓛᑦᖠᕐᒥᐅᑎᑐᑦ (ᐱᓇᖕᓇᖓᓂ ᐊᑯᑭᑦᑐᖅ 

ᐅᖃᐅᓯᖏᑦᑎᑐᑦ) ᐊᒻᒪᓗ ᐊᖏᓛᑦᑎᐊᖅ ᐊᐅᒃᑲᕐᓂᖅ ᐅᑭᐅᖅᑕᖅᑐᒥ. 

ᐊᖏᓂᖓ 
ᖃᓂᒋᔮᓂ 73,737 ᑭᓚᒦᔅ2 

% ᑲᓇᑕᐅᑉ ᐃᒪᕕᖓᑕ ᓄᓇᖏᓐᓂ 
ᖃᓂᒋᔮᓂ 1.28% 

ᐅᓪᓗᖅ ᓇᓗᓇᐃᖅᑕᐅᓯᒪᔪᖅ 
ᑕᐃᑲᓂ 2011, ᑲᓇᑕᒦᓐᓂᖅᓴᖅ ᐅᐊᖕᓇᖓᓂ ᐃᒪᖓᓂ ᐊᐅᒃᑲᕐᓂᖅ 

ᐊᑐᖅᑕᓲᖅ ᐆᒪᔪᓕᒫᓂᑦ ᓇᔪᒐᕆᔭᐅᔪᖅ ᓯᓚᖃᑎᖏᓪᓗ ᐊᒻᒪᓗ ᐆᒪᔪᕐᓂᑦ 

ᐅᐸᒃᑕᐅᓯᒪᐃᓐᓇᓲᖅ ᓄᓇᖓ ᓴᕿᑕᐅᔪᖅ ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ. 

ᐆᒪᔪᓕᒫᑦ ᐊᕙᑎᓕᒫᖏᓪᓗ ᐊᒻᒪᓗ ᐱᐅᓯᑐᖃᕐᒧᑦ ᐱᒻᒪᕆᐅᔪᖅ 
ᐅᓇ ᐅᐊᖕᓇᖓᓂ ᐃᒪᖓ ᐊᐅᒃᑲᕐᓂᖅ, ᐅᕝᕙᓘᓐᓃᑦ ᐱᑭᐊᓚᓱᖅᓱᐊᖅ, ᐅᓚ ᓄᓇ ᓵᑦᑐᒻᒪᕆᐋᓗᒃ ᓯᑯᐊ ᐊᒻᒪᓗ ᓯᑯᕙᓐᖏᑦᑐᖅ ᐊᕙᓗᔭᐅᓯᒪᔪᖅ ᐃᔾᔪᓂᖅᓴᓂᒃ ᓱᑯᓂᑦ, 

ᐅᑎᓲᖅ ᐃᓛᓐᓂᑯᑐᐃᓐᓇᖅ. ᑕᕆᐅᖅ ᓯᑯᐊ ᐅᐊᖕᓇᖓᓂᖔᖅᑐᖅ, ᑕᐃᑲᖓᑦ ᓕᖕᑲᓐ ᐃᒪᕕᖓᓂᑦ, ᐊᔭᒃᑕᐅᔪᖅ ᑕᒪᐅᓐᓇ ᑐᐊᑑᑎᑦ ᐃᓐᓈᕈᐃᑦ ᓱᓪᓕᖏᑦᑎᒍᑦ ᓂᐅᔅ 

ᐃᒪᖓᒍᑦ ᐊᓄᕆᔪᐋᓗᖕᒥ ᐊᒻᒪᓗ ᒪᓪᓕᖅᑐᓂ. ᐅᓇ ᑕᕆᐅᖅ ᓯᑯᐊ ᐊᔭᐅᖅᑕᐅᔪᖅ ᑐᐊᓐᓂᖅᐹᑎᒍᑦ ᑕᑦᑐᕿᑲᓴᒃᐸᒃᖢᑎᒃ ᓱᓪᓗᐊᓗᒃᑯᑦ, ᑕᐃᒪᖓᓂᓕᒫᐸᓗᒃ ᓂᒋᐊᒍᑦ 

ᐱᕐᓕᕋᕐᕕᒃᔪᐊᖅ ᑕᕆᐅᖓᒍᑦ ᓯᒥᑦᔅ ᐃᒫᒍᑦ ᐃᓐᓈᕈᒃ ᐊᑯᓐᓂᖏᑦᑎᒍᑦ, ᐋᕿᒃᓯᓪᓗᓂ ᓯᑯᒥᒃ ᐃᑳᕈᓯᐅᖅᖢᓂ. ᐅᓇ ᓱᓪᓗᐊᓗᒃ ᑕᕆᐅᖅ ᓯᑯᐊᓄ ᑕᐃᒪᓗ ᒪᑐᓪᓗᒍ ᓯᑯᓄᑦ 

ᐃᑳᕈᓯᐅᖅᖢᒍ(ᒋᑦ), ᐋᕿᒃᓯᒪᓕᖅᕗᒥ ᐃᒪᖓ ᓯᑯᔪᓐᓇᕋᓂ (ᐅᕝᕙᓘᓐᓃᑦ ᓯᑯᐊ ᓵᑦᑐᒻᒪᕆᐋᓘᓪᓗᓂ) ᐅᐊᖕᓇᖓᓂ ᓴᓐᓂᕈᑎᐅᑉ ᐃᒪᖓᓂ.  

ᓴᖅᕙᒃᔪᐊᖅ ᐊᒻᒪᓗ ᐊᕙᑖᓂ ᓄᓇᐃᑦ ᐊᕕᒃᑐᖅᓯᒪᔪᑎᒍᑦ ᑭᓱᖏᑦ ᑕᑯᓪᓗᒋᑦ ᓇᐸᔪᑦ, ᐅᑯᐊ ᐃᓚᒋᔭᐅᕗᑦ: 

• ᑕᒫᓃᑦᑐᖅ ᓄᓇᖓ 

• ᑕᕆᐅᖅ ᓯᑯᓯᒪᔪᖅ 

• ᐃᒪᕕᐅᑉ ᐃᖏᕐᕋᓂᖏᑦ 

ᓴᖅᕙᒃᔪᐊᖅ ᐅᐸᒃᑕᐅᒐᔪᖕᓂᖅᐹᖅ ᑕᕆᐅᕐᒥᐅᑕᕐᓂᑦ. ᐅᓇ ᐊᐅᒃᑲᕐᓂᖅ ᓯᑯᔪᓐᓇᓐᖏᑦᑐᖅ ᐊᑦᑕᕐᓇᖅᑑᔪᖅ ᓇᔪᖅᑕᐅᓲᖑᖕᒪᑦ ᖃᓄᕆᑦᑐᑐᐃᓐᓇᓂᑦ ᑕᕆᐅᕐᒥᐅᑕᕐᓂᑦ 

ᐆᒪᔪᓂᑦ. ᐅᓇ ᐊᑐᖅᑕᐅᔪᓐᓇᕐᓂᖓᓄᑦ ᓯᑯᔪᓐᓇᓐᖏᑦᑐᖅ ᐊᓯᓕᒫᖓ ᓯᑯᓯᒪᔪᖅ ᐊᕙᑎᓕᒫᖓ ᑕᐃᒪᓗ ᐅᓄᖅᑑᖃᑦᑕᖅᑐᑦ ᑕᒫᓂ ᐅᓄᖅᓯᕙᓪᓕᐊᓗᑎᒃᓗ. ᓯᕿᓂᕐᒥᑦ 

ᐊᐅᒃᑎᑕᐅᖃᑦᑕᖅᑐᖅ ᐃᒪᖓ ᐃᑎᔫᒐᓗᐊᖅ ᑕᒪᐅᓐᓇ ᐃᔾᔪᔪᐋᓘᒐᓗᐊᑦ ᑕᕆᐅᖅ ᓯᑯᖏᑦ ᐊᒻᒪᓗ ᐃᑲᔫᑎᔪᖅ ᐱᕈᖅᑐᖃᕐᕕᐅᓪᓗᓂ ᐃᒪᕐᒥᐅᑕᐃᑦ ᐱᕈᖅᑐᓂᒃ 

ᐊᑦᑕᑎᖃᓐᖏᑦᑐᓂᒃ. ᐅᑯᐊ ᐃᒪᕐᒥᐅᑕᐃᑦ ᐱᕈᖅᑐᑦ ᐊᑦᑕᑎᖃᓐᖏᑦᑐᑦ ᓂᕿᖃᕐᕕᐅᔪᑦ ᐃᒪᕐᒥᐅᑕᓂᑦ. ᐅᓇ ᐊᐅᒃᑲᕐᓂᖅ ᐱᔨᑦᑎᕋᖅᑐᖅ ᓂᕿᖃᕐᕕᐅᓪᓗᓂ ᐊᒻᒪᓗ 

ᐃᕐᓂᐅᕐᕕᐅᓪᓗᓂ ᐊᒥᓱᓂᑦ ᐅᑭᐅᖅᑕᖅᑐᒥ ᑕᕆᐅᕐᒥᐅᑕᓂᑦ, ᐅᑯᐊ ᐃᓚᒋᔭᐅᓪᓗᑎᒃ: 

• ᐃᖃᓗᒃ (ᓲᕐᓗ ᐋᑎᒃ ᓵ, ᓇᑖᕐᓇᐃᑦ ᐊᒻᒪᓗ ᐊᓯᖏᑦ) 

• ᓇᑦᑏᑦ (ᓲᕐᓗ ᓇᑦᑎᑐᐃᓐᓇᐃᑦ, ᑭᓯᒋᐊᑦ ᐊᒻᒪᓗ ᐊᓯᖏᑦ) 

• ᐊᐃᕖᑦ (ᓲᕐᓗ ᐊᑦᓛᓐᑎᒃ ᐊᐃᕕᖏᑦ) 

• ᕿᓚᓗᒐᐃᑦ ᐊᕐᕖᓪᓗ (ᓲᕐᓗ ᑑᒑᓕᑦ, ᖃᑯᖅᑐᑦ ᐊᒻᒪᓗ ᓱᖅᑲᓖᑦ) 

• ᑕᕆᐅᖅ ᑎᖕᒥᐊᖏᑦ (ᓲᕐᓗ ᐊᒃᐸᓕᐊᔪᒃ, ᐊᒃᐸᐃᑦ, ᑎᕋᑎᕌᖅ, ᒥᑎᑦ ᐊᒻᒪᓗ ᐊᓯᖏᑦ) 

ᑕᕆᐅᕐᒥ ᐳᐃᔨᑦ (ᕿᓚᓗᒐᐃᑦ ᐊᕐᕖᑦ, ᓇᑦᑏᑦ ᐊᒻᒪᓗ ᐊᐃᕖᑦ) ᐊᑐᖅᑕᖓ ᑕᒪᓐᓇ ᓄᓇᖓ ᐊᕐᕌᒍ ᐃᓗᐊᓂ ᐊᒻᒪᓗ ᐃᓚᖏᑦ ᐆᒪᔪᐃᑦ ᓱᓕ ᓯᑯᔪᓐᓇᓐᖏᑦᑐᒦᓲᑦ 

ᐅᑭᐅᓕᒫᖅ ᑕᕿᓂ. ᒥᓕᐊᓐᔅ ᑎᖕᒥᐊᑦ ᑎᑭᓲᑦ ᐅᐊᖕᓇᖓᓂ ᐃᒪᖏᓐᓄᑦ ᐅᐱᕐᖔᒃᑯᑦ, ᐊᒻᒪᓗ ᐊᑐᖅᓯᔪᑦ ᓯᒡᔭᖏᓐᓂᒃ - ᓯᕐᒥᓂ ᓄᓇᓕᒫᖓᓂ ᐊᕙᓗᓕᒫᖓᓂ ᓴᖅᕙᒃᔪᐊᖅ 

ᐃᕐᓂᐅᕐᕕᐅᔪᖅ, ᓂᕿᖃᕐᕕᐅᔪᖅ ᐊᒻᒪᓗ ᐃᕙᕕᐅᔪᖅ. ᐅᑯᐊ ᓂᕐᔪᑏᑦ ᑎᑭᓲᑦ ᐊᕙᖔᓘᖅᖢᑎᒃ ᐅᖓᓯᒃᑐᒥᑦ ᑎᑭᐅᑎᓲᑦ ᓴᖅᕙᒃᔪᐊᖅ, ᐊᑐᖅᓯᓂᐊᕋᒥᒃ ᐱᒻᒪᕆᐅᖕᒪᑦ 

ᐃᓅᓯᖏᓐᓄᑦ ᑲᔪᓯᓂᐊᕐᓗᑎᒃ.    

ᐅᑯᐊ ᐅᐊᖕᓇᖓᓂ ᓴᖅᕙᒃᔪᐊᖅ ᐊᐅᒃᑲᕐᓃᑦ ᐊᓯᖑᓲᑦ ᐃᒪᕕᖕᒥᑦ ᑕᐃᒪᐃᓕᓲᑦ, ᐅᑯᐊᓗ ᐃᓚᖃᖅᑐᑦ ᑕᕆᐅᖅ ᓯᑯᐊᓂᒃ ᐊᒻᒪᓗ ᐱᖃᓗᔭᕐᓂᒃ ᑕᒫᖓᑦ ᓯᕐᒥᖏᓐᓂᑦ 

ᓄᓇᓕᒫᖓᑕ. ᐃᒪᑦᑎᐊᕙᒃ ᐱᐊᓐᖏᑦᑐᖅ ᑕᒪᐃᓐᓂᓕᒫᖅ, ᐃᒻᒪᒃᐸᓪᓕᐊᓲᖅ ᐊᐅᒃᐸᓪᓕᐊᔪᓂᑦ ᕿᕿᔪᑦ ᐊᐅᒍᓐᓇᓐᖏᑦᑐᑦ ᑲᓇᑕᒥ ᐊᒻᒪᓗ ᑲᓛᑦᖡᑦ ᓄᓇᖓᓂ 

ᐊᑯᑭᑦᑐᓂ. 

ᐊᒃᑐᖅᑕᐅᔪᑦ ᓯᓚᐅᑉ ᐊᓯᖑᖅᐸᓪᓕᐊᓂᖓᓄᑦ ᐊᒻᒪᓗ ᑕᒪᕐᒥᒃ ᐊᐅᒃᐸᓪᓕᐊᓂᖓᓄᑦ ᐅᐊᖕᓇᐅᑉ ᐃᒪᖓ ᖃᐅᔨᒪᓇᓐᖏᒻᒪᑦ. ᒫᓐᓇᐅᓕᖅᑐᖅ, ᐱᖃᓗᔭᐃᑦ ᐃᑳᕈᑏᑦ 

ᐃᑲᔪᖅᑐᑦ ᐋᕿᒃᓯᒪᓕᖅᐸᒃᑐᓂ ᐱᓪᓗᒍ ᓴᖅᕙᒃᔪᐊᖅ ᑖᓐᓇ ᓈᒻᒪᑦᑎᐊᖅᓯᒪᔪᓐᓃᕐᒪᑦ ᐊᒻᒪᓗ ᓂᕆᐅᓇᖃᑦᑕᕈᓐᓃᕐᒪᑦ ᖃᓄᐃᓕᖓᓂᐊᕐᒪᖔᑦ. ᓱᓕ ᖃᐅᔨᓴᖅᑎᑦ 

ᑐᑭᓯᓇᓱᒋᐊᖃᖅᑐᑦ ᑕᒪᒃᑯᓂᖓ ᐊᓯᖑᖅᑐᓂᒃ. ᑕᐃᒫᒃᑕᐅᖅ ᐊᒥᓱᑎᑐᑦ ᐊᓯᖏᑦ ᐅᑭᐅᖅᑕᖅᑐᒥ, ᐅᓇ ᓴᖅᕙᒃᔪᐊᖅ ᐊᐅᒃᑲᕐᓂᖅ ᐊᑦᑕᕐᓇᖅᑐᒦᑦᑐᖅ ᐊᒃᑐᖅᑕᐅᓗᓂ 

ᓯᓚᐅᑉ ᐅᖂᓂᖓᑕ ᐊᓯᖑᕐᓂᖓᓄᑦ, ᓲᕐᓗ ᒪᑯᐊ: 



• ᓴᖑᔪᖅ ᓯᑯᖃᕐᓂᖓ 

• ᐊᓯᒍᖅᑐᑦ ᐃᒪᕕᐅᑉ ᒪᓪᓕᖏᑦ ᐃᖏᕐᕋᓂᖏᑦ 

• ᐊᒃᑐᐃᔪᑦ ᐆᒪᔪᓂᒃ ᑖᒃᑯᓂᖓ ᐊᑐᖅᑐᓂᒃ 

ᓴᒡᕙᒃᔪᐊᖅ ᐊᒻᒪᓗ ᐱᑭᐊᓚᓱᖅᓱᐊᖅ ᑕᒪᕐᒥᒃ ᐃᓄᖃᖅᑐᖅ ᐊᒻᒪᓗ ᐱᐅᓯᑐᖃᖃᖅᑐᖅ ᐱᒻᒪᕆᐅᔪᓂᒃ. ᑕᐃᒪᖃᓂᑐᖄᓗᒃ, ᐅᓇ ᓄᓇᓕᒫᖓᑦ ᐊᖏᕐᕋᕆᔭᐅᔪᖅ 

ᐅᑭᐅᖅᑕᖅᑐᒥᐅᓂᑦ ᓄᓇᖃᕐᕕᐅᓪᓗᓂ. ᐅᓇ ᓴᖅᕙᒃᔪᐊᖅ ᐊᑕᔪᖅ ᓄᓇᓕᖕᓄᑦ ᑕᒪᐃᓐᓄᑦ ᑲᓇᑕᒧᑦ ᐊᒻᒪᓗ ᑲᓛᑦᖡᑦ ᓄᓇᖓᓄᑦ, ᐊᒻᒪᓗ ᐃᑲᔪᖅᑎᐅᔪᖅ ᐊᒥᓱᓂᑦ 

ᑖᒃᑯᓄᖓ ᓄᓇᓕᖕᓄᑦ ᑕᒪᐅᓐᓇ: 

• ᓂᕿᒃᓴᖃᕐᕕᒋᓪᓗᒋᑦ ᓄᓇᖏᑦ ᐊᖑᓇᓱᒃᕕᒋᓪᓗᒋᑦ 

• ᐊᓐᓄᕌᖃᕐᕕᒋᓪᓗᒋᑦ ᐊᒻᒪᓗ ᓴᓇᕐᕈᑎᑖᕕᒋᓯᒪᓪᓗᒋᑦ 

• ᐃᓅᖃᑎᒌᒡᕕᐅᔪᑦ ᐊᐅᓪᓚᖃᑦᑕᖅᑐᓂᑦ ᑕᒪᐃᓐᓂ ᓄᓇᓕᒫᖓᓂ 

• ᐊᐅᓪᓛᕐᕕᑦ ᐊᖁᑎᑐᖃᖏᑦ 

ᐱᒻᒪᕆᐅᔪᖅ ᑐᑭᓯᓗᒋᑦ ᐊᒻᒪᓗ ᓱᕈᔾᔭᐃᑦᑎᐊᕐᓗᒋᑦ ᑕᒪᓐᓇ ᐆᒪᔪᓕᒫᑦ ᐊᕙᑎᓕᒫᖏᓪᓗ ᑖᒃᑯᐊ ᐊᑐᖅᑐᑦ ᑕᒪᑐᒥᖓ ᓄᓇᓕᒫᖓᓂᒃ, ᐊᒻᒪᓗ ᓯᓚᕐᔪᐊᒥ ᓯᓚᖓᓂᒃ 

ᐊᓯᖑᖅᐸᓪᓕᐊᓂᖓᓂ ᖃᐅᔨᓴᖅᑐᑦ ᐊᒻᒪᓗ ᓴᐳᓐᓂᐊᕋᓱᐊᕈᑎᑦ. 

ᓴᐳᒻᒥᔭᐅᔭᕆᐊᖃᕐᓂᖓᑕ ᐱᒋᐊᕈᑖ 

ᐃᒻᒪᑲᓪᓚᓂᑦ  
ᑕᐃᑲᓂ 2011, ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ ᓇᓗᓇᐃᖅᓯᓚᐅᖅᑐᑦ ᑲᓇᑕᐅᑉ ᐃᓚᖓᓂᒃ ᐅᐊᖕᓇᖓᓂ ᐃᒪᖏᓐᓂᒃ ᐆᒪᔪᓕᒫᑦ ᐊᒻᒪᓗ ᓂᕐᔪᑎᑦ 

ᐱᑕᖃᖅᑐᑦ ᓄᓇᖓᓂ. 

ᑕᐃᑲᓂ 2013, ᐃᑲᔪᖅᑎᒌᑦ ᐃᓕᓐᓂᐊᖅᖢᑎᒃ ᑲᑎᒪᓚᐅᖅᑐᑦ ᐊᑎᖃᖅᑐᖅ ᐱᑭᐊᓚᓱᐊᓱᐊᖅ: ᐃᑳᕐᕕᖓ ᐃᒃᐱᐊᕐᔪᐊᓂ, ᐃᓂᖃᕐᑎᑦᑎᓚᐅᖅᑐᑦ ᐃᓄᐃᑦ ᓯᓚᕐᔪᐊᒥ 

ᑲᑐᔾᔨᖃᑎᒌᑦ ᑲᓛᑦᖡ ᓄᓇᖓ ᐊᒻᒪᓗ ᐆᓴᓐᔅ ᓄᐊᑦ, ᐊᐅᓪᓗᑎᓪᓗᒋᑦ ᐃᓅᔪᑦ ᐊᒻᒪᓗ ᐃᓅᓐᖏᑦᑐᑦ ᐱᑕᖃᖅᑐᑦ ᓄᓇᖓᓂ ᐊᒻᒪᓗ ᓴᐳᓐᓂᐊᕈᑎᑦ. ᐃᓚᐅᔪᑦ 

ᐃᓚᒋᔭᐅᓚᐅᖅᑐᖅ ᐃᓄᐃᑦ ᑲᓇᑕᒥᑦ ᐊᒻᒪᓗ ᑲᓛᑦᖡᑦ ᓄᓇᖓᓂᑦ ᓄᓇᓕᖕᓂᑦ, ᖃᐅᔨᓴᖅᑎᑦ ᐊᒻᒪᓗ ᑕᒪᐃᓐᓂ ᓯᓚᕐᔪᐊᒥᐅᖃᑎᒌᑦ. ᑕᒪᐅᓐᓇ ᐃᓕᓐᓂᐊᖅᖢᑎᒃ 

ᑲᑎᒪᓪᓗᑎᒃ, ᐱᑭᐊᓚᓱᐊᓱᐊᖅ ᑲᒥᓴᓐ (ᐃᑲᔪᖅᑕᐅᔪᖅ ᐃᓄᐃᑦ ᓯᓚᕐᔪᐊᒥ ᑲᑐᔾᔨᖃᑎᒌᑦ ᑲᓇᑕᐊᒻᒪᓗ ᑲᓛᑦᖡᑦ ᓄᓇᖓ) ᓴᕿᑕᐅᓚᐅᖅᑐᑦ ᑐᓴᐅᒪᑎᑦᑎᓂᐊᕐᒪᑕ 

ᐃᓄᖕᓂᑦ ᑕᑯᔪᒪᔭᖏᓐᓂᒃ ᑕᐅᕙᑦᓱᒧᖓ ᓄᓇᓕᒫᖓᓄᑦ. ᑲᒥᓴᒃᑯᑦ ᑲᑎᒪᔨᖏᑦ ᐃᓚᒋᔭᐅᔪᑦ ᓯᓚᕐᔪᐊᒥ ᑲᒥᓴᓐ, ᑲᓛᑦᖡᑦ ᓄᓇᖓᑕ ᑲᒥᓴᓐ ᐊᒻᒪᓗ ᑲᓇᑕᒥᑦ ᑲᒥᓴᓐ. 

ᑕᐃᒪᖓᓂᑦ 2016, ᑲᒥᓴᒃᑯᑦ ᓯᕗᓕᐅᖅᑎᐅᓚᐅᖅᑐᑦ ᑐᑭᓯᓇᓱᖃᑎᒌᒃᑎᑦᑎᓂᕐᒥ ᑕᒪᐃᓐᓂ ᓄᓇᓕᖕᓂ ᖃᓂᒋᔭᖓᓃᑦᑐᓂᒃ ᐱᑭᐊᓚᓱᐊᓱᐊᖅ ᑲᓇᑕᒥᐅᑦ ᐊᒻᒪᓗ 

ᑲᓛᑦᖡᑦ ᓄᓇᖓᓂᑦ - 11 ᓄᓇᓖᑦ ᑲᑎᓪᖢᒋᑦ. 

ᐅᓇ 2017 ᑭᖑᓪᓕᖅᐹᖅᓯᐅᑎ ᐅᓂᒃᑳᖅ, ᐃᓄᐃᑦ ᓯᑯᒥ ᐃᑳᕐᕕᓕᑦ: ᓯᕗᓂᒃᓴᖓ ᐱᑭᐊᓇᓱᐊᓱᐊᖅ (PDF, 4.3 MB), ᐅᓂᒃᑳᕈᓯᒪᔪᖅ ᑐᓴᒐᒃᓴᓂᒃ ᓄᐊᑦᑎᓪᓗᑎᒃ 

ᐳᓚᕋᑕᒥᖕᓂᑦ. ᐅᓇ ᐅᓂᒃᑳᖅ ᐊᑐᓕᖁᔭᐅᔪᖅ ᐃᓄᖕᓂᑦ-ᐊᐅᓚᑕᐅᔪᖅ ᓴᐳᓐᓂᐊᕈᑎᑦ ᐊᒻᒪᓗ ᐊᐅᓚᑦᑎᓂᖅ ᐊᑯᓂᐅᔪᒃᑯᑦ ᖃᓄᐃᓕᔭᐅᖁᓇᒋ 

ᖃᓄᐃᖏᑦᑎᐊᖁᓪᓗᒋᑦ ᐱᒻᒪᕆᐅᔪᑦ ᐆᒪᔪᓕᒫᑦ ᐊᕙᑎᓕᒫᖏᓪᓗ.  

ᑕᐃᑲᓂ ᑎᓯᐱᕆ 2022, ᑲᓇᑕᐅᑉ ᓯᕗᓕᐅᖅᑎᖓ ᔭᔅᑎᓐ ᑐᕉᑐ ᑐᓴᕐᑎᑦᑎᓚᐅᖅᑐᖅ $800 ᒥᓕᐊᓐ ᐅᖓᑖᓄᑦ 7 ᐊᕐᕌᒍᓄᑦ, ᐱᒋᐊᕐᓗᑎᒃ 2023 ᑎᑭᓪᓗᒍ 2024, 

ᐃᑲᔫᑎᒃᓴᑦ ᑎᑭᐅᑎᓯᒪᔪᑦ ᓄᓇᖅᑲᖅᑳᖅᓯᒪᔪᓂᑦ-ᐊᐅᓚᑕᐅᔪᑦ ᓴᐳᓐᓂᐊᕈᑎᑦ. ᐅᓇ ᖃᕿᔾᔪᑎ ᐃᑲᔪᖅᑐᖅ ᓴᕿᑦᑎᓪᓗᑎᒃ ᐊᒻᒪᓗ ᐊᐅᓚᑦᑎᓪᓗᑎᒃ ᓴᐳᒻᒥᔭᕆᐊᓕᖕᓂᒃ 

ᓄᓇᓂᒃ ᑕᒪᐅᓐᓇ ᓴᓇᔭᐅᔪᖅ ᑮᓇᐅᔭᒃᓴᖓ ᐃᖏᕐᕋᑦᑎᐊᕐᓂᐊᕐᒪᑕ. ᐅᓇ ᓄᑖᑎᒍᑦ ᐱᓂᕆᔾᔪᑕᐅᓕᖅᑐᓄᑦ ᑮᓇᐅᔭᒃᓴᖅ ᒪᓕᒃᑐᖅ ᐱᓕᕆᖃᑎᒋᓗᒋᑦ ᐊᕙᑖᓂᑦ 

ᓄᓇᖅᑲᖅᑳᖅᓯᒪᔪᑦ, ᒐᕙᒪᒃᑯᑦ ᐊᒻᒪᓗ ᐃᑲᔫᓯᐊᖅᑎᑦᑎᓲᑦ ᐊᐅᓚᑦᓯᔨᑦ. 

ᐃᓚᖓᑦ ᐊᑕᐅᓯᖅ 4-ᓂᑦ ᓄᓇᓂ ᑐᓴᕐᑎᑦᑎᔾᔪᑕᐅᓯᒪᔪᖅ ᑖᒃᑯᐊ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᓄᓇᕗᒻᒥ. ᓴᖅᕙᒃᔪᐊᖅ ᓇᓗᓇᐃᖅᑕᐅᖃᑕᐅᓯᒪᕗᖅ ᕿᑭᖅᑕᓂ 

ᐃᓄᐃᑦ ᑲᑐᔾᔨᖃᑎᒌᑦ 2022 ᐅᖃᓕᒫᒐᓕᐊᖏᑦ ᐊᕕᒃᑐᖅᓯᒪᔪᓂ ᓴᐳᓐᓂᐊᕈᑎᑦ ᐃᑲᔫᑎᔪᑦ ᑐᑭᓯᖃᑎᒌᑦᑎᐊᖅᓯᒪᓂᐊᕐᒪᑕ ᓴᐳᒻᒥᔭᐅᔪᓂᒃ ᓄᓇᓂᒃ ᑕᒪᐃᓐᓂ ᕿᑭᖅᑕᓂ 

ᓄᓇᓕᒫᖓᓂ. ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ, ᑲᓇᑕᐅᑉ ᒐᕙᒪᒃᑯᖏᑦ ᐊᒻᒪᓗ ᓄᓇᕗᑦ ᒐᕙᒪᒃᑯᑦ ᓴᓇᖃᑎᒌᒃᑐᑦ ᕿᓂᖅᑐᑦ ᑐᑭᓯᖃᑎᒌᒍᑎᒃᓴᒥᖕᓂᒃ 

ᓴᐳᓐᓂᐊᖅᑕᐅᔪᓄᑦ ᑕᕆᐅᕐᓂᒃ ᓴᖅᕙᒃᔪᐊᖅ, ᐊᐅᓪᓗᑎᓗᒋᑦ ᐃᓄᖕᓂᑦ-ᐊᐅᓚᑕᐅᔪᑦ ᓴᐳᓐᓂᐊᕈᑎᑦ ᐊᒻᒪᓗ ᐸᕿᔨᑦ. 

ᓴᓇᖃᑎᒌᒡᖢᑕ 
ᑭᒡᒐᖅᑐᖅᑎᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ, ᓄᓇᕗᑦ ᒐᕙᒪᒃᑯᑦ ᐊᒻᒪᓗ ᑲᓇᑕᐅᑉ ᒐᕙᒪᒃᑯᑦ (ᑭᒡᒐᖅᑐᖅᑎᑦ ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕ, 

ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐅᖂᓂᖓᑕ ᐊᓯᖑᕐᓂᖓᓄᑦ ᑲᓇᑕ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ ᑲᓇᑕ) ᑲᑎᓚᐅᖅᑐᑦ ᐱᓕᕆᖃᑎᒌᒃᑐᑦ ᑲᑎᒪᓪᓗᑎᒃ 

ᐅᖃᖃᑎᒌᒍᑎᒋᓪᓗᒋᑦ ᐱᒋᐊᕈᑕᐅᔪᓐᓇᖅᑐᑦ ᓅᑉᐸᓪᓕᐊᓂᖅ ᑕᕆᐅᕐᒥ ᓴᐳᓐᓂᐊᕆᓂᕐᒧᑦ ᕿᑭᖅᑕᐃᑦ ᐊᒻᒪᓗ ᓴᖅᕙᒃᔪᐊᖅ ᐃᓕᑕᐅᓇᓱᒃᑐᑦ ᓄᓇᐃᑦ. 

ᐱᕚᓪᓕᕈᑎᒋᓂᐊᕐᓗᒋᑦ ᑕᕆᐅᑦ ᓴᐳᒻᒥᔭᐅᓗᑎᒃ ᑖᒃᑯᐊ ᕿᑭᖅᑕᐃᑦ ᐊᒻᒪᓗ ᓴᖅᕙᒃᔪᐊᖅ ᓄᓇᖏᑦ, ᑐᕋᓪᓗᐊᑕᖅᑕᑦ ᐅᕝᕙᓘᓐᓃᑦ ᐱᓕᕆᖃᑎᒌᑦ ᑲᑎᒪᓪᓗᑎᒃ 

ᐱᓕᕆᐊᕆᓗᒋᑦ: 

• ᑐᓂᓯᓗᑎᒃ ᑐᑭᒧᐊᒍᑎᒃᓴᓂᒃ 

• ᐋᕿᒃᓯᓗᑎᒃ ᓯᕗᓪᓕᐅᑎᖄᕆᐊᖃᖅᑐᓂᒃ 

• ᐊᑐᓕᖅᑕᐅᖁᔨᓗᑎᒃ 

ᐱᓯᒪᓪᓗᐊᑕᖅᑐᑦ, ᐱᓕᕆᖃᑎᒌᑦ ᑲᒪᒋᔭᐃᓐᓇᕆᓕᒫᕆᓗᒋᑦ ᐱᕙᓪᓕᐊᓂᖏᑦ ᐃᓱᒪᒋᔭᐅᓂᐊᖅᑐᑦ ᕿᓚᒻᒥᐅᔪᒃᑯᑦ ᓴᐳᓐᓂᐊᕈᑎᑦ ᑖᒃᑯᖕᓄᖓ ᕿᑭᖅᑕᐃᑦ ᐊᒻᒪᓗ 

ᓴᖅᕙᒃᔪᐊᖅ ᑕᐃᒫᒃ ᑐᓂᓯᓯᒪᓗᑎᒃ 2 ᑕᕆᐅᕐᒥ ᓴᐳᓐᓂᐊᕈᑎᑦ ᓄᓇᓂᒃ ᒥᓂᔅᑕ ᑎᓕᓯᔾᔪᑖᑦ ᓴᕿᑕᐅᓯᒪᔪᖅ ᐊᑖᒍᑦ ᐃᒪᕕᖕᓄᑦ ᐱᖁᔭᕐᔪᐊᖅ. ᐅᓇ ᓴᓇᕐᕈᑎ 

ᐊᑐᖅᑕᐅᓂᐊᖅᑐᖅ ᓯᕗᓪᓕᐹᖓᓄᑦ ᐊᖁᑎᒋᓂᐊᖅᑕᒥᖕᓄᑦ ᓇᓗᓇᐃᖅᓯᕙᓪᓕᐊᓕᕐᓗᑎᒃ ᐊᑯᓂᐅᔪᒃᑯᑦ ᐊᐅᓚᑦᑎᔾᔪᑎᒃᓴᓂᒃ ᐊᒻᒪᓗ ᓴᐳᓐᓂᐊᕈᑎᒃᓴᓂᒃ  

ᐅᓚ ᑕᕆᐅᕐᒥᒃ ᓴᐳᓐᓂᐊᕆᓂᖅ ᓄᓇᖏᓐᓂᒃ ᒥᓂᔅᑕᒥᑦ ᐊᖏᖅᑕᐅᓯᒪᔪᖅ ᑐᓂᔭᐅᓯᒪᓪᓗᓂ ᓴᐳᓐᓂᐊᕐᓗᖏᑦ ᓄᓇᖏᑦ ᕿᓚᒻᒥᐅᔪᒃᑯᑦ - ᑎᑭᐅᒪᓗᒍ 5 ᐊᕐᕌᒍᓄᑦ - 

ᖁᐊᖅᑎᓪᓗᒋᑦ ᐊᔪᓕᖅᑎᓪᓗᒋᑦ ᑐᒥᑖᕐᑎᑏᓐᓇᕆᐊᒃᓴᖅ ᓄᓇᒥᒃ ᓱᕋᐃᔪᓂᑦ ᑕᐃᒪᐃᓕᖓᕆᓐᓂᖅᐸᑕ 12 ᑕᕿᓄᑦ ᓯᕗᓂᐊᓂ ᓴᕿᑕᐅᓚᐅᖅᑎᓐᓇᒍ. ᐅᓇ ᓄᓇᖓ 

ᑐᓂᔭᐅᔪᖅ ᓴᓂᖅᕙᒃᑕᐅᔪᖅ, ᖁᐊᖅᑎᑦᑎᔪᑦ ᑭᓱᓕᐅᕐᕕᐅᒋᐊᖃᓐᖏᑦᑐᖅ ᑐᑭᖃᖅᑐᖅ ᖃᓄᐃᓕᐅᕈᑕᐅᕙᒌᖅᑐᑦ (ᐅᑯᐊᓗ ᐊᖏᖅᑕᐅᓯᒪᔪᑦ) ᐃᓗᐊᓂ 12-ᑕᕿᑦ 

ᑲᔪᓯᔪᓐᓇᖅᑐᑦ ᐃᓗᐊᓂ ᑕᕆᐅᖅ ᓴᐳᒻᒥᔭᐅᔪᓂ, ᑭᓯᐊᓂ ᓄᑖᑦ ᖃᓄᐃᓕᐅᕈᒪᔪᑦ ᐊᔪᓕᖅᑎᑕᐅᔪᑦ. ᐅᓇ ᐱᕕᖃᕐᑎᑦᑎᔪᖅ ᓴᕿᑦᑎᓯᒪᔪᖃᕐᓂᐊᕐᒪᑦ ᑐᑭᓯᐅᒪᔾᔪᑎᓂᒃ 

ᐆᒪᔪᓕᒫᑦ ᐊᕙᑎᓕᒫᖏᓪᓗ ᐊᒻᒪᓗ ᓄᓇᓖᑦ ᓯᕗᓪᓕᐅᑎᖁᔭᖏᑦ ᓄᓇᓕᒫᖓᓂ ᑕᐃᑲᓂ ᓄᑖᑦ ᐊᒃᑐᐃᓂᐊᖅᑐᖅ ᐱᑕᖃᕈᓐᓃᕐᓗᑎᒃ ᐃᓄᖕᓂᑦ 

ᑕᐃᒪᓐᓇᐃᑎᑕᐅᒐᔭᖅᑐᑦ. ᐱᒻᒪᕆᐅᓂᖅᓴᐅᕗᖅ, ᐃᓂᖃᕐᑎᑦᑎᒃᑲᓐᓂᕈᑎᒃ ᐊᒻᒪᓗ ᐃᓕᑦᑎᒃᑲᓐᓂᕐᓗᑎᒃ ᖃᓄᖅ ᐃᓄᐃᑦ ᓴᐳᓐᓂᐊᕈᑎᖏᓐᓂᒃ, ᓱᕈᖅᓯᑦᑕᐃᓕᓂᖅ ᐊᒻᒪᓗ 

ᐊᐅᓚᑦᑎᓂᖅ ᓄᓇᖓᓂ ᐊᑯᓂᐅᔪᒃᑯᑦ. ᑲᓇᑕᐅᑉ ᒐᕙᒪᒃᑯᖏᑦ ᓴᓇᖃᑎᖃᕐᓂᐊᖅᑐᑦ ᐃᑲᔪᖅᑎᒌᒡᓗᑎᒃ ᐃᓄᐃᑦ ᐊᒻᒪᓗ ᐅᑭᐅᖅᑕᖅᑐᒥ ᓄᓇᖃᖅᑐᑦ ᐃᓱᒪᒋᑦᑎᐊᕐᓗᒋᑦ 

ᐊᑯᓂᐅᔪᒃᑯᑦ ᓴᐳᓐᓂᐊᕈᑎᒃᓴᐃᑦ ᓯᕗᓪᓕᐅᑎᒋᐊᓕᑦ ᓴᐳᓐᓂᐊᕐᓗᒋᑦ, ᐃᓚᒋᔭᐅᕗᑦ ᐃᓄᖕᓂᑦ-ᐊᐅᓚᑕᐅᔪᑦ ᓴᐳᓐᓂᐊᕈᑎᑦ ᐊᒻᒪᓗ ᓱᕈᖅᑕᐃᓕᑎᑦᑎᓂᖅ ᓄᓇᖏᓐᓂᒃ.  

http://www.pikialasorsuaq.org/media/efa13559-9221-4407-8583-c47509b56e7b/6CkEoA/Reports/Report%20of%20the%20Pikialasorsuaq%20Commission%20Nov%202017_For%20e-distribution.pdf
https://www.canada.ca/en/environment-climate-change/services/nature-legacy/about/project-finance-for-permanence.html


ᑕᐃᒪᓗ ᐱᓕᕆᖃᑎᒌᒡᖢᑕ ᓴᓇᖃᑎᒌᒡᖢᑕ, ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ ᐊᖏᖅᓯᒪᕗᑦ ᓱᓕ ᑕᒪᐃᓐᓂᒃ ᐱᔪᓐᓇᐅᑎᓂᒃ ᐊᒻᒪᓗ ᐱᔭᒃᓴᓂᒃ ᑖᒃᑯᑎᒍᑦ 

ᒪᓕᖕᓂᐊᖅᑐᑦ ᓄᓇᕗᑦ ᐊᖏᕈᑎᑦ ᐃᒃᐱᒍᓱᑦᑎᐊᕐᓂᐊᖅᑐᑦ ᑕᒪᐅᓐᓇ ᐱᓕᕆᔾᔪᓯᕐᒥᒍᑦ. ᑕᒪᕐᒥᒃ ᒐᕙᒪᑐᖃᒃᑯᓂᑦ ᓴᐳᒻᒥᔭᐅᔾᔪᑎᑦ ᓴᕿᑕᐅᓯᒪᔪᑦ ᑖᔅᓱᒧᖓ ᓴᖅᕙᒃᔪᐊᖅ 

ᒪᓕᑦᑎᐊᕐᓂᐊᖅᑐᑦ ᓄᓇᕗᑦ ᐊᖏᕈᑎᑦ ᐊᒻᒪᓗ ᐊᑕᔪᓐᓇᖅᑐᑦ ᐃᓄᐃᑦ ᐊᒃᑐᖅᑕᐅᓂᖏᓐᓄᑦ ᐃᑲᔫᓯᐊᖅᑖᕈᑎᒃᓴᖏᓐᓄᓪᓗ ᐊᖏᕈᑎᑦ. 

 

ᐱᓕᕆᖃᑕᐅᑎᑦᑎᓂᖅ ᓄᓇᖃᖅᑐᓂᒃ ᓄᓇᓕᖕᓂ 

ᐅᑯᐊ 6 ᓄᓇᓖᑦ ᖃᓂᒋᔭᖓᓃᑦᑐᑦ ᓴᖅᕙᒃᔪᐊᖅ ᐃᓚᓕᐅᑎᔭᐅᓯᒪᔪᑦ ᑐᑭᓯᒋᐊᕐᕕᐅᔭᕆᐊᓕᖕᓂ ᐅᑯᐊ: 

1. ᐃᒃᐱᐊᕐᔪᒃ 

2. ᑲᖏᖅᑐᒑᐱᒃ 

3. ᐊᐅᓱᐃᑦᑐᖅ 

4. ᒥᑦᑎᒪᑕᓕᒃ 

5. ᕿᑭᖅᑕᕐᔪᐊᖅ 

6. ᖃᐅᓱᐃᑦᑐᖅ 

ᐅᑯᐊ 6 ᓄᓇᓖᑦ ᐳᓛᕆᐊᖅᑕᐅᓯᒪᔪᑦ ᒪᕐᕈᐃᖅᖢᑎᒃ ᑐᑭᓯᓇᓱᖃᑎᒌᒃᖢᑎᒃ (ᐅᑭᐊᒃᓵᖅ 2023 ᐊᒻᒪᓗ ᐅᐱᕐᖔᖅ 2024) ᐃᓚᒋᔭᐅᔪᑦ ᕿᑭᖅᑕᐃᑦ ᐊᒻᒪᓗ ᓴᖅᕙᒃᔪᐊᖅ 

ᐱᓕᕆᖃᑎᒌᑦ ᑲᑎᒪᓪᓗᑎᒃ. ᑲᑎᒪᖃᑎᒋᓪᓗᒋᑦ ᑭᒡᒐᖅᑐᖅᑎᖏᑦ ᓄᓇᓕᖕᓂ ᑭᒡᒐᖅᑐᖅᑎᑦ ᐊᐅᓚᑦᓯᔨᑦ, ᓲᕐᓗ ᐆᒪᔪᕐᓂᐊᖅᑎᒃᑯᑦ ᐊᒻᒪᓗ ᕼᐋᒻᓚᒃᑯᑦ ᑲᑎᒪᔨᖏᑦ. ᐃᓄᓕᒫᑦ 

ᑭᒃᑯᑐᐃᓐᓇᓄᑦ ᑲᑎᒪᖃᑎᖃᓚᐅᖅᑐᒃᑯᑦ ᐅᓐᓄᒃᑯᑦ ᑕᒪᐃᓐᓂ ᑐᑭᓯᓇᓱᖃᑎᒌᒋᐊᖅᑐᕋᑦᑕ. ᐱᕕᖃᕐᑎᑦᑎᓚᐅᖅᑐᒍᑦ ᑭᐅᔭᐅᔪᒪᓪᓗᑕ, ᐃᓱᒫᓘᑎᑦ ᐊᒻᒪᓗ ᐊᐱᖁᑎᑦ 

ᑐᓂᔭᐅᔪᓐᓇᕐᓗᑎᒃ. 

ᑐᓴᐅᒪᑎᑦᑎᓚᐅᖅᑐᑦ ᑖᒃᑯᓄᖓ ᑎᒍᒥᐊᖅᑎᑦ ᐊᒻᒪᓗ ᖃᓂᒋᔭᖏᓐᓂ ᓄᓇᓖᑦ ᓯᓚᑖᓂᑦ ᓄᓇᕗᑦ ᖃᐅᔨᒪᔭᖏᓐᓂᒃ ᐊᒻᒪᓗ ᐅᖃᐅᑎᔭᐅᑦᑎᐊᕐᓗᑎᒃ. 

ᑭᖑᓪᓕᕐᒥᒃ ᐱᓕᕆᐊᖑᓂᐊᖅᑐᑦ 
ᐅᑯᐊ ᑲᓇᑕᐅᑉ ᒐᕙᒪᒃᑯᖏᑦ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐋᔩᖃᑎᒌᒃᑐᑦ ᐃᓄᐃᑦ ᐊᒃᑐᖅᑕᐅᓂᖏᓐᓄᑦ ᐃᑲᔫᓯᐊᖅᑖᕈᑎᒃᓴᖏᓐᓄᓪᓗ ᐊᖏᕈᑎᑦ 

ᓴᖅᕙᒃᔪᐊᕐᒧᑦ ᐊᒻᒪᓗ ᐊᓯᐊᓂᒃ ᐃᓕᑦᑎᓇᓱᒍᑎᒃᓴᓄᑦ ᓄᓇᖓᓂ ᐊᑎᖃᖅᑐᑦ ᕿᑭᖅᑕᐃᑦ, ᐅᑯᐊᓗ ᐊᕙᓗᐊᓃᑦᑐᑦ ᓴᓂᑭᓗᐊᖅ ᕿᑭᖅᑕᖓ ᑕᓯᐅᔭᕐᔪᐊᕐᒥ. ᐅᑯᐊ 

ᐋᔩᖃᑎᒌᒍᑕᐅᕙᓪᓕᐊᔪᑦ, ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᓄᐊᑦᑎᔪᑦ ᑐᓴᒐᒃᓴᓂᒃ ᓄᓇᖓᓂᒃ ᐊᒻᒪᓗ ᓴᓇᖃᑎᒋᔭᖏᑦ ᓄᓇᓖᑦ, ᑲᒻᐸᓃᑦ ᐊᒻᒪᓗ 

ᐱᓕᕆᖃᑎᒋᔭᖏᑦ ᑐᑭᓯᑦᑎᐊᕐᓂᐊᕐᒪᑕ ᓄᓇᖓᓐᓂᒃ. 

ᐅᖃᓕᒫᒐᐃᑦ 
 

• ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ 2022. ᐊᕕᒃᑐᖅᓯᒪᔪᑦ ᓴᐳᓐᓂᐊᕈᓯᖓᑦ ᐱᒋᐊᕈᑎᖓᑦ 2022. ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐃᖃᓗᐃᑦ, ᓄᓇᕗᑦᑲᓇᑕ. 46 

ᒪᒃᐱᒐᖅ. 

• ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕ. 2021. ᓇᓗᓇᐃᕐᓗᒋᑦ ᐆᒪᔪᓕᒫᑦ ᐊᕙᑎᓕᒫᖏᓪᓗ ᐱᑕᖃᖅᑐᑦ, ᖃᐅᔨᒪᔭᐅᓐᖏᑦᑐᑦ ᐊᒻᒪᓗ ᐊᒃᓱᕈᖅᑎᑦᑎᔪᑦ 

ᐅᑭᐅᖅᑕᖅᑐᖅ ᐃᒪᖏᓐᓂᒃ ᐊᒻᒪᓗ ᖃᓂᒋᔭᖏᓐᓂᒃ ᓄᓇᓂᒃ  (PDF, 1.3 MB). ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕ. ᖃᐅᔨᓴᖅᑎᒻᒪᕇᑦ, ᐸᐸᑦᓯᔨᑦ 

ᑭᒡᒐᖅᑐᖅᑎᖏᑦ. 2021/052.  

DFO. 2021. ᓈᓚᒃᑕᐅᑎᓪᓗᒋᑦ ᐊᕕᒃᑐᖅᓯᒪᔪᒥ ᐱᓕᕆᖃᑎᒌᑦ ᕿᒥᕐᕈᐊᖅᓯᒪᔭᖏᑦ ᐆᒪᔪᓕᓂᒃ ᐊᒻᒪᓗ ᐊᕙᑎᓕᒫᖏᓐᓂᒃ ᐱᓯᒪᔪᑦ ᐅᑭᐅᖅᑕᖅᑐᒥ ᐃᒪᖏᓐᓂ 

ᐊᐅᒃᑲᕐᓂᖅ ᐊᒻᒪᓗ ᖃᓂᒋᔭᖏᓐᓂ ᓄᓇᓂᒃ (PDF, 1.1 KB); ᔮᓄᐊᕆ 22–24, 2020. ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕ. ᖃᐅᔨᓴᖅᑎᒻᒪᕇᑦ, 

ᐸᐸᑦᓯᔨᑦ ᑭᒡᒐᖅᑐᖅᑎᖏᑦ ᓈᓚᒃᑐᓂᑦ. 2021/011. 

• ᐃᓄᐃᑦ ᓯᓚᕐᔪᐊᒥ ᑲᑐᔾᔨᖃᑎᒌᑦ ᑲᑎᒪᔨᑦ (ᐃᓄᐃᑦ ᓯᓚᕐᔪᐊᖓᓂ ᑲᑐᔾᔨᖃᑎᒌᑦ ᑲᓇᑕ). 2017. ᐃᓄᐃᑦ ᓯᑯ ᐃᑳᕐᕕᓕᐅᖅᓯᒪᔪᒥ: ᓯᕗᓂᒃᓴᖓ (PDF, 4.3 MB). 

ᐅᓂᒃᑳᖅ ᐱᑭᐊᓚᓱᖅᓱᐊᖅ ᑲᒥᓴᓐ. ᐃᓄᐃᑦ ᓯᓚᕐᔪᐊᖓᓂ ᑲᑐᔾᔨᖃᑎᒌᑦ ᑲᓇᑕ. ᐋᑐᕚ, ᐋᓐᑎᐅᕆᐅ. xvi + 103 ᒪᒃᐱᒐᖅ  

• ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕ. 2015a. ᐆᒪᔪᓕᒫᑦ ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᑦ ᑎᑕᖃᖅᑐᑦ ᓄᓇᖓᓂ ᑲᓇᑕᐅᑉ ᑲᓇᖕᓇᖓᓂ 

ᐅᑭᐅᖅᑕᖅᑐᒥ. ᐆᒪᔪᓕᒫᑦ ᐊᕙᑎᓕᒫᖏᓪᓗ ᐱᑕᖃᖅᑐᖅ ᑲᓇᑕᐅᑉ ᑲᓇᖕᓇᖓᓂ ᐅᑭᐅᖅᑕᖅᑐᒥ (PDF, 520 KB), 2015. ᐃᖃᓗᓕᕆᔨᒃᑯᑦ 

ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕ. ᖃᐅᔨᓴᖅᑎᒻᒪᕇᑦ, ᐸᐸᑦᓯᔨᑦ ᑭᒡᒐᖅᑐᖅᑎᖏᑦ 2015/049. (ᑎᑎᕋᖅᓯᒪᔪᖅ ᑕᒻᒪᖅᓯᒪᔪᖅ:  

• ᔮᓄᐊᕆ 2018) 

• ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕ. 2011a. ᓇᓗᓇᐃᔭᕈᑎᑦ ᐆᒪᔪᓕᒫᑦ ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᑦ ᐱᑕᖃᖅᑐᑦ ᓄᓇᖓᓂ ᑲᓇᑕᐅᑉ 

ᐅᑭᐅᖅᑕᖅᑐᐊᓂ (PDF, 578 KB). ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕ. ᖃᐅᔨᓴᖅᑎᒻᒪᕇᑦ, ᐸᐸᑦᓯᔨᑦ ᑭᒡᒐᖅᑐᖅᑎᖏᑦ 2011/055. 

 

ᐅᖃᕐᕕᒋᑎᒍᑦ 
 ᖃᓄᑐᐃᓐᓇᖅ ᐊᐱᖁᑎᒃᓴᖃᕈᕕᑦ ᖃᕆᓴᐅᔭᒃᑯᒃ ᑎᑎᕋᕈᓐᓇᖅᑐᑎᑦ ᐊᐱᕆᓗᑎᑦ DFO.ArcticMPC-ArctiquePCM.MPO@dfo-mpo.gc.ca. 

